
10.1  Ceisiadau’n Tynnu’n Groes                                        Departure Applications                                      

 
   

Rhif y Cais:     14C245B/VAR     Application Number 
 

Ymgeisydd    Applicant 
 

Miss Bethan Jones 
 

Cais o dan Adran 73 ar gyfer amrywio amodau (04) (mannau pasio) a (07) (cynlluniau a 
gymeradwywyd) o ganiatâd cynllunio cyfeirnod 14C245A (newid defnydd adeilad allanol i 

annedd) er mwyn diwygio’r dyluniad a gymeradwywyd a lleihau nifer y mannau pasio o ddau 
i un ynghyd â thynnu amod (06) (cofnod ffotograffig) ar dir i’r gogledd o / Application under 

Section 73 for the variation of conditions (04) (passing bays) and (07)(approved plans) of 
planning permission reference 14C245A (conversion of outbuilding into a dwelling) so as to 

amend the approved design and reduce the number of passing bays from two to one 
together with the removal of condition (06) (photographic record) on land north of 

   
Bodwrog, Tyn Lon 

   
 
 

 
     
 
 
 
 
 
 
 
 
 
 
 
 
 
 



 
Pwyllgor Cynllunio: 25/07/2018 
 
Adroddiad gan Bennaeth y Gwasanaeth Rheoleiddio a Datblygu Economaidd (GJ) 
 
Argymhelliad:  
 
Caniatáu. 
 
Rheswm dros Adrodd i’r Pwyllgor: 
 
Mae’r cais yn cael ei gyflwyno i’r Pwyllgor gan fod y cynnig yn groes i bolisïau yn y Cynllun 
Datblygu Lleol ar y Cyd ond mae’r Awdurdod Cynllunio Lleol yn argymell penderfyniad hollt, sef y 
dylid caniatáu rhan o’r cais a gwrthod rhan arall ohono.  
1. Y Safle a’r Bwriad 
 
Cais o dan Adran 73 ar gyfer amrywio amod (04) (llecynnau pasio) ac (07) cynlluniau wedi’u 
cymeradwyo) a thynnu amod (06) (cofnod ffotograffig) o ganiatâd cynllunio cyfeirnod 
14C245B/VAR (trosi adeilad allanol yn annedd) yn Rhos Bella, Llansadwrn.  
 
Mae safle’r cais wedi’i leoli mewn cefn gwlad anghysbell ac agored sy’n edrych dros Eglwys 
restredig St Twrog.    
2. Mater(ion) Allweddol 
 
Y mater allweddol yw p’un a yw’r cynnig yn welliant ar y cynnig a gymeradwywyd yn wreiddiol o 
dan gais cyfeirnod 14C245B/VAR ac a yw ymgynghorai arbenigol yn fodlon i amod (07) (mannau 
pasio) gael ei amrywio ac amod (06) (cofnod ffotograffig) i gael ei dynnu.  
3. Brif Bolisïau 
 
Cynllun Datblygu Lleol ar y Cyd 
PCYFF1 – Ffiniau Datblygu 
PCYFF2 – Meini Prawf Datblygu 
PCYFF3 – Dylunio a Siapio Lle 
TAI7 – Addasu Adeiladau Allanol Traddodiadol yng Nghefn Gwlad Agored i Ddefnydd Preswyl 
4. Ymateb i’r Ymgynghoriad a’r Cyhoeddusrwydd 
 
Cyngor Cymuned – Dim ymateb ar adeg ysgrifennu’r adroddiad hwn. 
 
Aelod Lleol (Dylan Rees) – Dim ymateb ar adeg ysgrifennu’r adroddiad hwn. 
 
Aelod Lleol (Nicola Roberts) – Dim ymateb ar adeg ysgrifennu’r adroddiad hwn. 
 
Aelod Lleol (Bob Parry) – Dim ymateb ar adeg ysgrifennu’r adroddiad hwn. 
 
Awdurdod Priffyrdd – Bodlon fod 1 llecyn pasio yn dderbyniol yn lle 2 fel a gymeradwywyd 
eisoes. Cadarnhad y gellir amrywio amod (04) yn unol â hynny.   
 
Gwasanaeth Cynllunio Archeolegol Gwynedd – Bodlon y gellir dileu amod (06) (cofnod 
ffotograffig).  
 
Gosodwyd rhybuddion ger y safle a rhoddwyd gwybod i eiddo gerllaw trwy lythyr. Cafodd y cais ei 
hysbysebu yn y papur newydd lleol hefyd gan fod y datblygiad yn groes i bolisïau cynllunio. Y 
dyddiad olaf ar gyfer derbyn sylwadau oedd 9 Ionawr, 2018. Ar adeg ysgrifennu’r adroddiad nid 
oedd unrhyw lythyrau wedi dod i law. 
5. Hanes Cynllunio Perthnasol 
 
14C245 – Cais llawn i drosi adeilad allanol yn annedd, creu mynedfa newydd o gerbydau ynghyd â 
gosod tanc septig ar dir i’r gogledd o Bodwrog, Tyn Lôn – Gwrthodwyd 17/02/16   
 
 



14C245A – Cais llawn i drosi adeilad allanol yn annedd, creu mynedfa newydd i gerbydau ynghyd â 
gosod tanc septig ar dir i’r gogledd o Bodwrog, Tyn Lon – Caniatawyd 23/11/16  
 
6. Prif Ystyriaethau Cynllunio 
 
Mae’r egwyddor o ddatblygu’r safle eisoes wedi’i sefydlu o dan gais cynllunio 14C245A lle 
rhoddwyd caniatâd ar gyfer newid defnydd ac estyniad i’r annedd ar y 23/11/16. 
 
Cynllun Datblygu Lleol ar y Cyd 
 
Mae’r Cynllun Datblygu Lleol ar y Cyd yn datgan y rhoddir caniatâd i addasu adeiladau allanol at 
ddefnydd preswyl dim ond os cânt eu defnyddio at ddefnydd cyflogaeth, ac os nad yw hyn yn 
opsiwn, petai’r datblygiad yn gallu darparu uned fforddiadwy. Fodd bynnag, gan fod caniatâd 
cynllunio’n bodoli ar safle’r cais mae’n rhaid ystyried y canlynol:- 
 

 A oes tebygrwydd y gellir gweithredu’r caniatâd sy’n bodoli? 
 A yw’r addasiadau i’r caniatâd yn well na’r cais a gymeradwywyd yn flaenorol? 

 
Cymeradwywyd cais rhif 14C245A ar y 23/11/16 ac mae’n debygol o gael ei weithredu. 
 
Amod (07) (Cynlluniau a Gymeradwywyd) 
 
Mae’r newidiadau a gynigir yn y cais cyfredol fel a ganlyn:- 
 

 Codi estyniad er mwyn cynnwys ystafell wely ar y llawr cyntaf.  
 Drychiad cefn – newid 2 ddrws fel a gymeradwywyd eisoes yn 2 ffenestr ac ail leoli’r drysau 

gwydr yn agosach at gongl yr adeilad.  
 Drychiad blaen – gosod golau ychwanegol yn y to, newid drws gwydr yn ffenestr a gosod 

agoriad drws gwydr ychwanegol ar y drychiad ochr.    
 

Ers mabwysiadu’r Cynllun Datblygu Lleol ar y Cyd, rhaid i unrhyw gais i drosi adeilad allanol yn 
annedd preswyl gael ei wneud at ddefnydd busnes neu er mwyn darparu annedd fforddiadwy; fodd 
bynnag, mae sefyllfa wrth gefn a chaniatâd cynllunio eisoes yn bodoli ar y safle. Felly, rhaid 
ystyried a yw’r cais yn welliant i’r hyn a gymeradwywyd yn wreiddiol o dan gais cynllunio 14C245A.  
Ni ystyrir bod yr estyniad a’r newidiadau y cyfeirir atynt uchod yn welliannau i’r hyn a ganiatawyd yn 
wreiddiol o dan gais 14C245A. Bydd yr estyniad arfaethedig yn codi crib presennol yr adeilad 
allanol o un llawr i ddau lawr gan olygu colli cymeriad yr adeilad a’r nodweddion yn groes i’r cyngor 
sydd wedi’i gynnwys yn y Canllawiau Cynllunio Atodol (SPG) ar Drosi Adeiladu mewn Ardaloedd 
Gwledig. Nid yw’r newidiadau i’r drysau a’r ffenestri yn llwyddo i barchu cymeriad yr adeilad allanol. 
Mae’r SPG yn nodi y dylid defnyddio agoriadau presennol er mwyn cadw cymeriad adeilad a lleihau 
effaith unrhyw waith. Dylid cadw o agoriadau newydd i’r nifer leiaf bosibl ac ystyried cyfanswm 
maint yr adeilad. Wedi ystyried yr uchod, ystyrir bod yr elfen hon y cais yn annerbyniol.      
 
Amod (04) (Mannau Pasio)  
 
Mae’r ymgeisydd hefyd yn dymuno amrywio amod (04) yn ymwneud â mannau pasio. Roedd y cais 
cynllunio gwreiddiol yn nodi y dylid darparu 2 fan pasio. Mae’r ymgeisydd bellach yn gofyn am gael 
darparu dim ond un man pasio. Mae’r Awdurdod Priffyrdd wedi cadarnhau bod hyn yn dderbyniol 
ac maent yn fodlon i’r amod gael ei amrywio yn unol â hynny.  
 
Amod (06) (Cofnod Ffotograffig)  
 
Mae’r ymgeisydd wedi gofyn am gael dileu’r amod hwn, fodd bynnag mae’r awdurdod cynllunio lleol 
yn ystyried y dylai’r amod gael ei ollwng yn hytrach na’i ddileu. Darparwyd tystiolaeth ffotograffig 
gyda’r cais cynllunio ac mae Gwasanaeth Cynllunio Archeolegol Gwynedd wedi cadarnhau eu bod 
yn fodlon â’r dystiolaeth ffotograffig a ddarparwyd gyda’r cais. Gellir rŵan gollwng yr amod.  
 
Eiddo preswyl cyfagos 
 



Mae preswylwyr yr eiddo cyfagos wedi cael gwybod am y datblygiad. Y dyddiad olaf ar gyfer 
derbyn sylwadau yw 06/07/18. Ar adeg ysgrifennu’n adroddiad nid oedd unrhyw wrthwynebiadau 
wedi dod i law. Ni ystyrir y bydd y cynnig yn cael effaith negyddol ar eiddo preswyl cyfagos 
7. Casgliad 
 
Mae’r argymhelliad yn ystyried y ddyletswydd i wella llesiant economaidd, cymdeithasol, 
amgylcheddol a diwylliannol Cymru, yn unol â’r egwyddor datblygu cynaliadwy, o dan adran 3 
Deddf Llesiant Cenedlaethau’r Dyfodol (Cymru) 2015 (“y Ddeddf”). Mae’r argymhelliad yn ystyried y 
ffyrdd o weithio a amlinellir yn adran 5 y Ddeddf ac ystyrir bod y penderfyniad hwn yn unol â’r 
egwyddor datblygu cynaliadwy trwy ei gyfraniad tuag at 
un neu fwy o amcanion llesiant Gweinidogion Cymru a amlinellir yn adran 8 y Ddeddf. 
 
Cymeradwyo  
 
Amrywio amod (04) (Mannau Pasio) – Mae’r Awdurdod Priffyrdd wedi cadarnhau ei bod yn 
dderbyniol darparu 1 man pasio yn lle 2 fel a gymeradwywyd yn flaenorol. 
 
Dileu amod (06) (Cofnod Ffotograffig) – Mae gwasanaeth Cynllunio Archeolegol Gwynedd wedi 
cadarnhau bod y dystiolaeth ffotograffig yn dderbyniol ac y gellir tynnu’r amod hwn. 
 
Gwrthod 
 
Amrywio amod (07) (Cynlluniau wedi’u cymeradwyo) – Ystyrir bod y cais blaenorol 14C245B/VAR 
yn debygol o gael ei weithredu, fodd bynnag ni ystyrir y newidiadau yn welliannau i’r cynllun a 
gymeradwywyd eisoes. Bydd yr elfen hon o’r cais felly’n cael ei gwrthod.    
 
 
8. Argymhelliad 
 
Caniatáu  
 
(01) Bydd y datblygiad y mae’r caniatâd hwn yn berthnasol iddo yn cael ei ddechrau arno 
cyn 23/11/21.  
 
Rheswm:  Ufuddhau i ofynion Deddf Cynllunio Gwlad a Thref 1990. 
 
(02) Rhaid cwblhau'r lle parcio ceir yn gwbl unol â'r manylion fel a gyflwynwyd cyn 
cychwyn ar y defnydd a ganiateir yma ac wedyn bydd raid cadw'r lle parcio i'r dibenion hyn 
yn unig.  
 
Rheswm: I alluogi cerbydau i dynnu oddi ar y ffordd, parcio a throi o'r briffordd er budd diogelwch 
hwylustod defnyddwyr y briffordd gyfagos. 
 
(03) Bydd raid sicrhau bod gosodiad y fynedfa a dull ei hadeiladu yn cydymffurfio'n llwyr 
gyda'r cynlluniau a gyflwynwyd cyn dechrau ar y defnydd y rhoddir caniatâd iddo yma ac 
wedyn bydd raid cadw'r fynedfa yn glir o bob rhwystr parhaol a'i defnyddio i ddibenion 
mynediad yn unig. 
 
Rheswm: I alluogi cerbydau i ddod oddi ar y briffordd er diogelwch a hwylustod defnyddwyr y 
briffordd. 
 
(04) Bydd man pasio yn cael ei ddarparu fel a ddangosir mewn coch ar y cynllun lleoliad a 
dderbyniwyd ar 01/06/2018. Bydd y man pasio fel y’i cymeradwywyd ar gael i’w ddefnyddio 
cyn y bydd unrhyw ran arall o’r datblygiad yn cael ei ddechrau.  
 
Rheswm: Er mwyn lleihau peryglon, rhwystr ac anhwylustod i ddefnyddwyr y briffordd a'r 
datblygiad.  
 
(05) Ni chaniateir ar unrhyw adeg i wal/gwrych/ffens derfyn bresennol y briffordd nac 
unrhyw ffin terfyn newydd a godir yn wynebu'r briffordd fod yn uwch na 1 metr uwchlaw 



lefel cerbydlon y ffordd sirol gyfagos o naill ben ffin y safle a'r briffordd i'r llall ac ni 
chaniateir codi unrhyw beth uwch na hynny o fewn 2 metr i'r cyfryw wal. 
 
Rheswm: Darparu gwelededd digonol rhwng y fynedfa a'r briffordd gyhoeddus er diogelwch a 
hwylustod defnyddwyr y briffordd a'r fynedfa. 
 
(06) Cyn y bydd unrhyw waith datblygu (yn cynnwys dymchwel, clirio’r safle neu stripio) yn 
digwydd, rhaid cynnal cofnod ffotograffig llawn o’r adeilad. Rhaid cymeradwyo’r cofnod 
gan yr Awdurdod Cynllunio Lleol cyn iddo gael ei gadw gyda’r Cofnod Amgylcheddol 
Hanesyddol.  
 
Mae amod (06) wedi’i ollwng o dan gais 14C245B/VAR.  
 
Rheswm: Er mwyn sicrhau bod cofnod digonol yn cael ei wneud o’r holl strwythurau a effeithir 
arnynt gan y cynigion a bod cofnod yn cael ei gadw o fewn y parth cyhoeddus ar gyfer cyfeirio 
atynt yn y dyfodol a gwneud gwaith ymchwil.  
 
(07) Rhaid bwrw ymlaen â'r datblygiad yn unol â'r canlynol, a gyflwynwyd dan gyfeirnod 
14C245B/VAR, ac yn unol â gofynion yr amodau a osodwyd: 
 
 

Cynllun Lleoliad 
 
 
 
 

Derbyniwyd ar 1/6/18 a gyflwynwyd gyda 
chais cynllunio 14C245B/VAR  

Cynllun Bloc Arfaethedig 
 

Cyflwynwyd â Chais Cynllunio 14C245A 

Cynlluniau Llawr Arfaethedig 
 

Cyflwynwyd â Chais Cynllunio 14C245A 

Drychiadau Arfaethedig 
 

Cyflwynwyd â Chais Cynllunio 14C245A 

Arolwg Rhagarweiniol Rhywogaethau a 
Warchodir gan Green Man Ecology 

Derbyniwyd 20/11/15 a Cyflwynwyd â Chais 
Cynllunio 14C245A 

Adroddiad Strwythurol gan 'Datrys',  
 

Rhagfyr 2015 a Chyflwynwyd â Chais 
Cynllunio 14C245A 14C245A. 

 
Rheswm: Er mwyn diffinio sgôp y caniatâd hwn. 
 
Gwrthod  
(Amrywiad i amod (07) (Yn unol â’r cynlluniau a gymeradwywyd) 
 
(01) Mae’r Awdurdod Cynllunio Lleol yn ystyried na fyddai’r cais yn llwyddo i barchu 
nodweddion a chymeriad yr adeilad gwreiddiol ac felly mae’r cais yn tynnu’n groes i 
ofynion Polisi TAI7 y Cynllun Datblygu Lleol ar y Cyd a chyngor sydd wedi’i gynnwys ym 
Mholisi Cynllunio Cymru (Rhifyn 9) a chyngor sydd wedi’i gynnwys yn y Canllawiau 
Cynllunio Atodol – Canllawiau Dylunio ar gyfer yr Amgylchedd Dinesig a Gwledig.  
 

Drychiadau 
Arfaethedig 
(Gwelliannau) 
 

Derbyniwyd 
01/06/2018 
Cyflwynwyd â chais 
Cynllunio  
14C245B/VAR 

 
Hefyd, rhoi awdurdod i’r Pennaeth Gwasanaeth ychwanegu at, dileu neu newid/amrywio unrhyw 
amod(au) cyn rhoi’r caniatâd cynllunio, ar yr amod  na fydd y newidiadau yn effeithio ar natur neu 
yn mynd i galon y caniatâd/datblygiad. 
 

 
 



 



10.2  Ceisiadau’n Tynnu’n Groes                                        Departure Applications                                      

 
   

Rhif y Cais:     42C135F/VAR     Application Number 
 

Ymgeisydd    Applicant 
 

Mrs Libby Bricknell 
 

Cais o dan Adran 73 i ddiwygio amod (11) (cynlluniau a gymeradwywyd) o ganiatâd 
cynllunio rhif 42C135C (Cais cynllunio hybrid: Cais amlinellol gyda'r holl wybodaeth o 

fynedfa, edrychiad, tirlunio, gosodiad a graddfa ar gyfer codi bloc stablau. Cais llawn ar 
gyfer gosod 4 pod gwyliau a man parcio) er mwyn diwygio dyluniad y podiau a gosodiad y 
maes parcio ynghyd a rhyddhau amod (09) (cynllun tirlunio) yn / Application under Section 

73 for the variation of condition (11) (approved plans) of planning permission reference 
42C135C (Hybrid application: Outline application with full details of access, appearance, 

landscaping, layout and scale for the erection of stable block. Full application for 4 holiday 
pods and car parking) so as to amend the design of the pods and the car parking layout and 

discharge condition (09) (landscaping scheme) at 
   

Coch y Meiri, Wern y Wylan, Llanddona 
   
 
 
   

  
 
 
 
 
 
 
 
 
 
 
 
 



 
Pwyllgor Cynllunio: 25/07/2018 
 
Adroddiad gan Bennaeth Gwasanaeth Rheoleiddio a Datblygu Economaidd (IWJ) 
 
Argymhelliad: 
 
Caniatáu  
Rheswm dros Adrodd i’r Pwyllgor: 
 
Mae’r cais yn cael ei gyflwyno i’r Pwyllgor gan ei fod yn groes i bolisïau’r Cynllun Datblygu Lleol ar 
y Cyd a bod yr Awdurdod Cynllunio Lleol â’i fryd ar ei ganiatáu.   
1. Y Safle a’r Bwriad 
 
Gwneir y cais o dan Adran 73 er mwyn amrywio amod (11) (cynlluniau sydd wedi’u cymeradwyo) o 
ganiatâd cynllunio 42C1356C er mwyn diwygio dyluniad y podiau a chynllun y maes parcio a 
chyflwyno manylion i gael gwared ar amod (09) (cynllun tirlunio) yn Coch y Meiri, Llanddona.  
 
Cafodd y cais Hybrid presennol sef Cais Amlinellol gyda manylion llawn ynghylch mynediad, 
edrychiad, tirlunio, gosodiad a graddfa ar gyfer codi bloc stablau ynghyd â chais llawn am 4 o 
bodiau gwyliau a maes parcio ei gymeradwyo ar 20/02/2017 o dan gyfeirnod 42C135C.  
2. Mater(ion) Allweddol 
 
Y mater allweddol yma yw bodolaeth y sefyllfa wrth gefn a natur bychan y newidiadau a fwriedir.  
3. Brif Bolisïau 
 
Y Cynllun Datblygu Lleol ar y Cyd 
PCYFF1 – Ffiniau Datblygu  
PCYFF 2 – Meini Prawf Datblygu 
PCYFF3 – Dylunio a Siapio Lle 
PCYFF 4 – Dylunio a Thirweddu  
TWR3 – Safleoedd carafanau sefydlog a sialé a llety gwersylla amgen parhaol 
ISA1 – Darpariaeth Isadeiledd 
PS5 – Datblygu Cynaliadwy  
AMG1 – Cynlluniau Rheolaeth Ardaloedd o Harddwch Naturiol Eithriadol  
 
Canllawiau Cynllunio Atodol “Canllawiau Dylunio ar gyfer yr Amgylchedd Ddinesig a 
Gwledig”  
4. Ymateb i’r Ymgynghoriad a’r Cyhoeddusrwydd 

 
Cyngor Cymuned – Gofyn i’r amodau gwreiddiol gael eu cadw fel rhan o unrhyw ganiatâd a roddir.  
 
Aelod Lleol (Margaret Murley Roberts) – Dim Ymateb 
 
Aelod Lleol (Vaughan Hughes) – Dim Ymateb 
 
Aelod Lleol (Alan Roberts) – Dim Ymateb  
 
Ymgynghorydd Tirlunio – Yn dilyn derbyn y cynlluniau diwygiedig mae’r cais yn cydymffurfio â 
pholisïau cynllun datblygu lleol.  
 
Rhoddwyd cyhoeddusrwydd i’r cais mewn tair ffordd sef drwy osod rhybudd ger y safle, rhoi 
hysbysiadau personol i berchnogion eiddo cyfagos a drwy roi hysbyseb yn y wasg lleol. Y dyddiad 
olaf ar gyfer derbyn unrhyw sylwadau yw 25/07/2018. Ar adeg ysgrifennu’r adroddiad hwn, nid 
oedd yr adran wedi derbyn unrhyw beth yn dilyn y cyfnod cyhoeddusrwydd.  
5. Hanes Cynllunio Perthnasol 
 
42C135 – Cadw’r estyniad ar yr annedd yn Coch y Mieri, Wern Y Wylan, Llanddona. Caniatawyd  
7/2/1997. 



 
42C135A/LUC – Cais am Dystysgrif Datblygiad Cyfreithlon ar gyfer y defnydd presennol o’r 
estyniad i’r brif annedd fel preswylfan ar wahân, defnydd o dir ac adeiladau at ddibenion ceffylau a 
defnydd o garafán statig a sialé at ddefnydd gwyliau yn Coch y Meiri, Llanddona. Caniatawyd 
22/10/2015.   
 
42C135B/SCR – Barn sgrinio ar gyfer podiau gwyliau a chodi adeilad i geffylau yn Coch y Mieri, 
Wern y Wylan, Llanddona. Dim angen AEA  
 
42C135C – Cais Cynllunio presennol yn cynnig:- Cais amlinellol gyda manylion llawn am fynediad, 
edrychiad, tirlunio, gosodiad a graddfa ar gyfer codi bloc stablau. Cais llawn i leoli 4 o bodiau 
gwyliau a maes parcio yn Coch y Mieri, Wern y Wylan, Llanddona. Caniatawyd 20/02/2017.  
 
42C135D/MIN – Mân newidiadau i gynllun a gymeradwywyd eisoes o dan ganiatâd cynllunio 
42C135C er mwyn diwygio cynllun y podiau yn Coch y Mieri, Wern y Wylan, Llanddona. 
Caniatawyd 1/8/2017.     
 
42C135D/MIN – Mân newidiadau i gynllun a gymeradwywyd eisoes o dan ganiatâd cynllunio 
42C135C er mwyn diwygio cynllun y maes parcio yn Coch y Mieri, Llanddona. Dim penderfyniad 
hyd yma.  
 
6. Prif Ystyriaethau Cynllunio 
 
Mae egwyddor y datblygiad eisoes wedi’i sefydlu o dan gais cynllunio 42C135C.  
 
Cynllun Datblygu Lleol ar y Cyd  
 
Gan fod y cais wedi’i leoli o fewn yr Ardaloedd o Harddwch Naturiol Eithriadol (AHNE), ystyrir bod y 
cais yn groes i Bolisi TWR3 (Safleoedd carafanau sefydlog a sialé a llety gwersylla amgen parhaol) 
y CDLlC. Fodd bynnag, o gofio bod caniatâd cynllunio eisoes yn bodoli ar y safle, mae hynny felly 
yn hanfodol wrth benderfynu ar y cais hwn.  
 
Cael Gwared ar Amod 09  
 
Ystyrir y cynllun tirluno a gyflwynwyd gyda’r cais yn un derbyniol, mae’n cydymffurfio â pholisi 
PCYFF4 o'r CDLlC ac o ganlyniad, gellir cael gwared ag amod 09.  
 
Amrywiad Amod 11 
 
Mae Amod 11 o ganiatâd cynllunio 42C135F yn rhestru set o gynlluniau y dylid cyflawni’r datblygiad 
arfaethedig yn unol â nhw.  
 
Mae cynlluniau diwygiedig wedi eu cyflwyno fel rhan o’r cais sy’n ceisio amrywio dyluniad y podiau 
arfaethedig a’r mannau parcio cysylltiedig. Ystyrir yr amrywiadau arfaethedig yn newidiadau 
cymharol fychan ac na fyddant yn cael effaith mor andwyol ar yr Ardal o Harddwch Naturiol 
Eithriadol fel y gellir cyfiawnhau gwrthod y cais.   
7. Casgliad 
 
Mae’r cais yn groes i Bolisi TWR3 y Cynllun Datblygu Lleol ar y Cyd; fodd bynnag, y sefyllfa sydd 
ohoni yw bod gan safle’r cais ganiatâd cynllunio ar y safle eisoes.  
 
Ystyrir bod y caniatâd cynllunio blaenorol sef 42C135C yn debygol o gael ei weithredu a bod yr 
amrywiadau arfaethedig a’r manylion a  gyflwynir yn dderbyniol o ran amrywio a gwaredu’r amodau 
perthnasol.    
 
Mae’r argymhelliad yn ystyried y ddyletswydd i wella llesiant economaidd, cymdeithasol, 
amgylcheddol a diwylliannol Cymru, yn unol â’r egwyddor datblygu cynaliadwy, o dan adran 3 
Deddf Llesiant Cenedlaethau’r Dyfodol (Cymru) 2015 (“y Ddeddf”). Mae’r argymhelliad yn ystyried y 
ffyrdd o weithio a amlinellir yn adran 5 y Ddeddf ac ystyrir bod y penderfyniad hwn yn unol â’r 
egwyddor datblygu cynaliadwy oherwydd ei gyfraniad tuag at 



un neu fwy o amcanion llesiant Gweinidogion Cymru a amlinellir yn adran 8 y Ddeddf. 

8. Argymhelliad 
 
Caniatáu  
 
(01) Bydd y datblygiad y mae’r caniatâd hwn yn berthnasol iddo yn dechrau dim hwyrach na 
phum mlynedd o ddyddiad dechrau’r caniatâd hwn.  
 
Rheswm: Er mwyn cydymffurfio â gofynion Deddf Cynllunio Gwlad a Thref 1990.  
 
(02) Yn dilyn gweithrediad y caniatâd hwn ni fydd unrhyw ran i’r uned gynllunio fel a welir 
wedi’i amlinellu mewn glas ar y lluniad L101 yn y cais cynllunio yn cael ei ddefnyddio fel 
safle carafanau ar gyfer lleoli unrhyw adeilad o fath sialé.   
 
Rheswm: Er mwyn diffinio sgôp y maes hwn.  
 
(03) Yn syth ar ôl gweithrediad y caniatâd hwn bydd y defnydd o’r uned breswyl/gwyliau 
ynghlwm â’r ysgubor presennol fel a amlinellir ar luniad L101 yn dod i ben.  
 
Rheswm: Er mwyn diffinio cwmpas y caniatâd hwn.  
 
(04) Bydd yr unedau gwyliau yn cael eu defnyddio at ddibenion gwyliau yn unig; ni fydd yr 
unedau gwyliau yn cael eu defnyddio gan bobl fel rhywle i fyw ynddynt fel eu prif neu unig 
gartref; bydd y perchennog/gweithredwyr yn cadw cofrestr ddiweddar o holl enwau’r 
unigolion sy’n defnyddio’r unedau ar y safle ac o’u cyfeiriadau cartref a byddant yn gwneud 
y wybodaeth hon ar gael ar bob amser rhesymol i’r Awdurdod Cynllunio Lleol.   
 
Rheswm: Er mwyn diffinio cwmpas y caniatâd hwn.  
 
(05) Bydd caniatâd y Cyngor yn cael ei geisio cyn i unrhyw waith o ddatblygu’r ysgubor 
ddechrau a hynny mewn perthynas â’r materion o ran gosodiad, graddfa, edrychiad yr 
adeilad, mynediad iddo a thirlunio’r safle.  
 
Rheswm: Rhoddir y rhan hon o’r caniatâd ar ffurf amlinellol yn unig.  
 
(06) Bydd cais am gymeradwyo’r materion wrth gefn ar gyfer yr ysgubor y cyfeiriwyd atynt 
eisoes yn cael eu gwneud ddim hwyrach na thair blynedd gan ddechrau â dyddiad y 
caniatâd hwn.  
 
Rheswm: Rhoddir y rhan hwn o’r caniatâd ar ffurf amlinellol yn unig.  
 
(07) Bydd yr ysgubor a ganiateir yma at ddefnydd preifat deiliaid y prif annedd a’r rhai hynny 
sy’n aros yn yr unedau gwyliau.  
 
Rheswm: Er mwyn sicrhau diogelwch y briffordd.  
 
(08) Bydd man pasio yn cael ei ddarparu ar hyd y briffordd sy’n arwain at y safle mewn 
lleoliad i’w gytuno arno gyda’r Awdurdod Cynllunio Lleol. Bydd y man pasio yn cael ei 
gwblhau i lefel y bydd yr Awdurdod Cynllunio Lleol yn cadarnhau yn ysgrifenedig ei fod yn 
fodlon ag ef, cyn y bydd unrhyw waith arall yn dechrau.  
 
Rheswm: Er mwyn sicrhau diogelwch y briffordd. 
 
(09) Er y cynlluniau a gyflwynwyd, ni roddir caniatâd yma i unrhyw addasiadau nac ail-leoli 
nac i wneud unrhyw waith i’r llwybr cyhoeddus sy’n ffinio â’r safle.  
 
Rheswm: Er mwyn diffinio cwmpas y caniatâd hwn.  
 



(10) Bydd y datblygiad a ganiateir yma yn cael ei gyflawni yn gwbl unol â’r cynllun(iau) a 
gyflwynir o dan gais cynllunio cyfeirnod 42C135C & 44C135F/VAR.  
 
 

Dyddiad Derbyn Rhif y Lluniad  Disgrifiad o’r Cynlluniau 
24/10/2016 TB1 01B Adrannau Safle 

 
16/05/2018 B1 02 C Pods – Arfaethedig 
1695/2018 B1 02 Pods – Arfaethedig  
24/10/2016 B1 01A Bloc Stablau – Arfaethedig 
16/05/2018 SB1 01F Cynllun Safle 
24/10/2016 SP1 01 Cynllun Safle – Presennol 
24/10/16 L1 01 Cynllun Lleoliad 
02/07/2018 18/13/PP/01 Cynllun Tirlunio  

 
Rheswm: Er mwyn osgoi unrhyw amheuaeth 
 
Hefyd, rhoi awdurdod i’r Pennaeth Gwasanaeth ychwanegu at, dileu neu newid/amrywio unrhyw 
amod(au) cyn rhoi’r caniatâd cynllunio, ar yr amod  na fydd y newidiadau yn effeithio ar natur neu 
yn mynd i galon y caniatâd/datblygiad. 
 
 

 
 
 
 
 

 
 



 


